
Pou Piblikasyon Imedyat: 10 oktòb 2013 

GOUVÈNÈ CUOMO ANONSE DIREKTÈ EGZEKITIF POU KONSÈY KONSILTATIF SEKIRITE SIBÈNETIK  

 

Jodi a, Gouvènè Andrew M. Cuomo te anonse nominasyon Dr. Peter Bloniarz pou sèvi kòm Direktè 

Egzekitif ak Konseye Prensipal Politik pou Konsèy Konsiltatif Sekirite Sibènetik Gouvènè a.  Dr. Bloniarz 

se Dwayen College of Computing and Information nan University at Albany pou kounye a. Kòm yon 

rezilta nominasyon an, Dr. Bloniarz pral pran yon konje nan pòs travay dwayen li men l ap toujou 

anplwaye nan UAlbany.  

Nan dat 10 me 2013, Gouvènè Cuomo te anonse Konsèy Konsiltatif Sibènetik, k ap travay avèk 

administrasyon an sou estrateji inovatè pou kenbe Nouyòkè yo pwoteje kont menas sibènetik. Konsèy 

pral konseye administrasyon an sou devlopman nan sekirite sibènetik epi l ap fè rekòmandasyon pou 

pwoteje enfrastrikti enpòtan ak sistèm enfòmasyon eta a. Manm konsèy la te jwenn nominasyon yo nan 

mwa me pami espè prensipal monn lan nan sekirite sibènetik epi y ap pote anpil eksperyans yo genyen 

nan sektè piblik ak sektè prive a.  

Gouvènè Cuomo di konsa, “Paske plis aktivite chak nou yo konekte avèk entènèt, li enpòtan anpil pou 

nou pran mezi ki nesesè pou pwoteje tèt nou kont atak sibènetik, epi sa gen ladan anbochaj talan ki pi 

bon ak pi briyan nan domèn sekirite sibènetik pou vin alatèt konsèy konsiltatif nou an. Peter se yon 

pwofesyonèl ki gen anpil eksperyans nan domèn sa a, epi travay li pral enpòtan pou ede pwoteje 

Nouyòkè yo, biznis yo ak gouvènman eta a kont atak sibènetik, tankou vòl idantite moun ak fwod nan 

konsomasyon. Mwen di Peter mèsi poutèt li reponn apèl la pou sèvi moun Eta New York.”  

Nominasyon  Dr. Bloniarz vini nan moman Gouvènè Cuomo prezante yon pwoklamasyon pou Mwa 

Nasyonal pou Sansibilizasyon Sekirite Sibènetik pou fè sitwayen yo sansibilize pi plis sou menas sibènetik 

ak fason pou rete pwoteje sou entènèt. Oktòb se yon okazyon pou kreye sansibilizasyon menas 

sibènetik, epitou pou kreye yon anviwònman sibènetik ki bon epi ki pwoteje. Chak moun gen pou jwe 

yon wòl nan sekirite sibènetik. Menas sibènetik ki toujou ap evolye egzije angajman tout nasyon an – 

depi nan gouvènman ak lapolis pou rive nan sektè prive a, epi pi enpòtan, piblik la.  

Dwayen Peter Bloniarz di konsa, “Gouvènè Cuomo chwazi yon gwoup pwofesyonèl ki gen anpil ladrès 

pou sèvi nan Konsèy Konsiltatif Sekirite Sibènetik. Mwen kontan pou gen okazyon pou travay avèk moun 

sa yo ki gen anpil eksperyans lan, epi pou devlope rekòmandasyon pou pwogram ak règleman ki pral 

lanse vizyon Gouvènè a pou yon Eta New York ki pwoteje kont menas sibènetik ak atak sibènetik. Kòm 

yon moun ki te pase anpil ane ap devlope pwogram akademik nan University at Albany ki te ede devlope 

mwaye nan gouvènman an, se yon lonè pou yo chwazi mwen pou travay pi dirèkteman avèk Konsèy 

Konsiltatif Gouvènè a pou ede eta a pwoteje sitwayen li yo nan lemonn ki entèkonekte jodi a.”  

William Pelgrin, Ko-Prezidan Konsèy Konsiltatif Sekirite Sibènetik la, di konsa, “Pandan tout karyè li, 

Peter montre yon angajman pou tradui rechèch nan teknoloji an pwogram pratik ki bay avantaj pou 

sektè piblik la. Espètiz li nan travay pou devlope pi bon apwòch pou sekirite sibènetik pral sèvi Konsèy 

Konsiltatif Sekirite Sibènetik Gouvènè a byen epi li pral ede Eta New York pi byen prepare pou metrize 

defi sekirite sibènetik konplèks li genyen an.”  

Prezidan University at Albany, Robert J. Jones, di konsa, “Mwen ta renmen prezante felisitasyon mwen 

ba Dwayen Bloniarz pou nominasyon sa a ki enteresan anpil la epi ki byen merite. Se yon kokennchenn 

lonè pou Dr. Bloniarz, ak yon pwen fyète pou tout kominote University at  Albany. Nan dènye twa deseni 

yo, Dwayen Bloniarz te alatèt plizyè pwogram akademik ak rechèch inovatè nan domèn teknoloji 

enfòmasyon. Nou kontan anpil paske Gouvènè Cuomo mande li kounye a pou konseye Administrasyon 

an sou zafè sekirite sibènetik enpòtan an epi pou fè rekòmandasyon pou pi byen pwoteje resous 

enfrastrikti enpòtan ak sistèm enfòmasyon eta a.” 

Peter Bloniarz se Dwayen College of Computing and Information nan the University at Albany/State 

University of New York pou kounye a. Dwayen Bloniarz ap sèvi kòm direktè administratif ak akademik 

Kolèj la, ki òganize plizyè kalite pwogram akademik ak rechèch pou domèn enfòmatik ak enfòmasyon. 

Anplis syans enfòmatik tradisyonèl ak yon pwogram syans enfòmasyon ki gen akreditasyon American 

Library Association, Kolèj la se kay pou yon Depatman Enfòmatik inovatè ki asosye avèk lòt inite nan 

kanpis la pou ofri pwogram entè-disiplinè ki asosye avèk enfòmatik ak enfòmasyon. Kolèj la afilye avèk 

yon kantite sant rechèch ki gen rekonesans nasyonal nan Inivèsite a.  

Anvan li te vin dwayen, Bloniarz te Vis-Prezidan Pwovizwa pou Rechèch. Li te youn nan fondatè ak 

direktè rechèch Sant pou Teknoloji nan Gouvènman an ki te resevwa rekonpans Inivèsite a. Yon defansè 

pou bon kalite ansèyman nan inivèsite rechèch yo, li te resevwa Meday pou Ekselans Chanselye SUNY na 

Ansèyman, epi li te sèvi kòm direktè pwovizwa Sant Ekselans inivèsite a nan Ansèyman ak Aprantisaj. Li 

te antre nan depatman syans enfòmatik nan UAlbany nan ane 1977 apre li te resevwa doktora li nan 

M.I.T. Li se youn nan Collins Fellows Inivèsite a  

